
Abstract

The Muslim Youth Movement Malaysia (ABIM)’s premier chain of Islamic
Primary Schools popularly known as SERI (for Sekolah Rendah Islam} was
first established in 1989 in Sungai Ramal Dalam, Kajang. The establishment
of SERI was an extension of the Islamic Pre-Schools , ABIM’s successful
educational project which begun in 1982. Cognizant of the adverse affect of
the western secular education on the ummah as a whole, ABIM had taken
initiatives in providing an alternative educational system that integrates the
human intellectual, physical and spiritual aspects. SERI was based on the
concept of an integrated education, in which al-Qur’an and al-Sunnah form
the core subjects, while the rest serve as complementary. This article narrates
the history of the establishment of SERI Sungai Ramal Dalam which was set
up to be a model integrated Islamic school.

Pendahuluan

Pada peringkat awal penubuhan dalam dekad 70an, ABIM memulakan
kegiatannya dengan membina perkaderan di kalangan generasi muda.
Langkah ini dilaksanakan bagl mewujudkan barisan kepimpinan yang
berwibawa di kalangan kaum belia Islam. Program latihan perkaderan yang
berlandaskan dakwah dan tarbiyah ini, ternyata dapat memikat minat generasi
muda, yang menunjukkan kesediaan untuk menerima perubahan sikap dengan
mendalami ajaran Islam. Aktiviti seminar kesedaran, bengkel kefahaman
Islam dan usrah atau study group terus mendapat perhatian daripada belia
dan para pelajar. Bertepatan suasana pada masa itu dipenuhi dengan pelbagai
krisis yang melibatkan masalah kemiskinan, kemunduran, rasuah,
pendidikan, keadilan sosial, agama dan lain-lain.

Berikutan dari rasa tanggungjawab untuk membangun masyarakat berasaskan
keadilan ABIM mempopularkan misi dan visi pergerakan sebagai ‘ABIM
sebagai juru bicara ummah’.' Berasaskan misi dan visinya, ABIM mengarnbil
pelbagai strategi dalam mengatur perjuangannya termasuk mendesak,
mengkritik, menyatakan pandangan dan cadangan dalam pelbagai isu. Dalam

Jilid 12 Bil. 1 67




bidang pendidikan ABIM menyuarakan kebimbangan terhadap kesan dan
pengaruh pendidikan sekular kepada umat Islam di negara ini. Sebagai
langkah realistik ABIM tidak hanya mendesak dan menyatakan
kebimbangan. Sebaliknya ia berusaha menubuhkan institusi pendidikan
sendiri, dengan memperkenalkan Kurikulum Pendidikan Bersepadu, ia itu
pendidikan yang tidak memisahkan ilmu duniawi dan ilmu ukhrawi —
bermula dengan penubuhan TASKI dan kemudiannya penubuhan Sekolah
Rendah Islam (SERI) dan Sekolah Menennagh Islam (SEMI).

Sejarah Penubuhan

Sekolah Rendah Islam (SERI) ABIM Pusat ditubuhkan pada tahun 1988.
Dr.Abd. Rahman Kurais selaku Ketua Biro Pendidikan ABIM dilantik
mengetuai jawatankuasa perancang penubuhan SERI. Jawatankuasa ini
diamanahkan memikir dan menyediakan kertas konsep pendidikan sepadu
peringkat sekolah rendah yang berteraskan pendidikan Islam., SERI mula
beroperasi pada 3 Januari 1989 dengan pengambilan pelajar pertama seramai
36 orang, mereka adalah tediri daripada anak ahli-ahli ABIM. Pelajar
tahun satu ini memulakan pengajian di Bangunan Pusat Latihan ABIM
yang terletak di Kampung Sungai Ramal Dalam yang terletak 15 kilometer
dari Bandar Kajang . Ustaz Mat Azid bin Kadir dilantik sebagai guru besar
dan Puan Norazizan binti Nurhalim sebagai guru penolong. Selain bertugas
sebagai Guru Besar Ustaz Mat Azid mengajar subjek pendidikan Islam,
amali solat, hafazan al Qur’an dan aktiviti ko-kurikulum, sementara Puan
Nor Azizan mengajar semua subjek akademik dan mengendalikan aktiviti
ko kurikulum. 2

Idea awal yang mencetuskan penubuhan Sekolah Rendah Islam (SERI),
bermula dengan munculnya Taman Asuhan Kanak-kanak Islam atau TASKI
yang telah beroperasi mulai tahun 1979 dan selanjutnya berkembang pada
tahun 1983 di seluruh negera. TASKI merupakan institusi pendidikan pra
sekolah ABIM pertama yang dilaksanakan secara formal. Anak ahli ABIM
yang selesai bersekolah di TASKI dirasakan petlu menyambung pelajaran
di sekolah rendah yang berorientasikan pendidikan Islam. Oleh itu mereka
mendesak ABTM supaya menubuhkan Sekolah Rendah Islam. Menurut
Dr. Abd Rahman Kurais bahawa ‘ABIM mengambil inisiatif untuk
memajukan rancangan pendidikan peringkat rendah dengan menubuhkan
sekolah rendah, selari dengan perkembangan pesat TASKI serta hasrat
masyarakat untuk melihat anak-anak mereka terdidik secara Islam’ .

Pada tahun-tahun berikutnya masyarakat Islam sekitar kasawan Kajang,
Bandar Bangi dan Bandar Tun Husein Onn memberi sokongan yang padu
terhadap penubuhan SERI dengan menghantar anak mereka ke sekolah ini.
Dalam tempoh tiga tahun (1991) pelajar SERI meningkat kepada empat
buah kelas dengan jumlah murid seramai 142 orang. Jawatankuasa Pengelola
atau Jemaah Pengurus SERI berusaha membina bangunan baru untuk
menempatkan pelajar yang semakin bertambah. Bangunan ini dibina di atas
tapak scluas setengah ckar milik ABIM, terletak berhampiran dengan Pusat
Latihan ABIM. (Pusat Latihan ABIM kini menjadi kampus Kolej Darul
Hikmah). Bangunan 4 tingkat ini mengandungi 12 bilik darjah, ruang pejabat,
surau, bilik guru, makmal sains, makmal komputer, pusat sumber, bengkel
kemahiran hidup, kedai koperasi dan stor sukan.* Minat masyarakat tethadap
pendidikan berteraskan Islam semakin meluas. Ini terbukti dengan
bertambahnya permintaan ibubapa mendaftar anak mereka masuk ke SERI
pada tahun-tahun berikutnya. Oleh itu pada tahun 1996 Lembaga Pengelola
SERI membina bangunan tambahan bersebelahan bangunan asal SERI.
Bangunan empat tingkat ini mengandungi 15 bilik darjah, sebuah bilik rawatan
dan bilik air. Belanja pembinaannya ialah RM450,000.5

Pada tahun 2005 permohonan masuk ke SERI Sungai Ramal amat
menggalakkan. Lembaga Pengelola SERI terus berusaha menambah ruang
untuk pelajar yang semakin meningkat iaitu 700 orang pada awal tahun 2006.
Jawatankuasa Pembangunan SERI mengambil keputusan untuk membina
bangunan dua tingkat di atas tapak kantin sementara, yang terletak di kawasan
tengah antara SERT dan Kolej Darul Hikmah. Bangunan seluas 120 x 55
kaki persegi ini dijangka menelan belanja lebih kurang RM 874,000.00.
Bahagian bawah bangunan ini digunakan sebagai kantin untuk pelajar dan
ruang makan untuk guru/pensyarah dan pelajar-pelajar Kolej Darul Hikmah.
Ruang ini juga akan dimanfaatkan sebagai dewan serbaguna untuk aktiviti
pelajar SERI dan guru. Sementara di bahagian atas dapat menyediakan lima
ruang bilik darjah untuk pelajar menengah dan satu ruang untuk bilik
mesyuarat dan bilik gerakan SERI/SEMI, Pelajar SERI/SEMI dijangka akan
meningkat kepada 800 orang pada tahun 2006 ini. Pengambilan pelajar
tingkatan 4 dapat dilaksanakan pada tahun 2007, apabila bengunan ini siap
sepenuhnya, memandangkan ramai ibubapa pelajar SERI berhasrat memberi
peluang kepada anak-anak mereka untuk mendapat pendidikan menengah
rendah dan menengah atas di sekolah ini.

Kurikulum Pengajian

Kurikulum adalah merupakan elemen yang terpenting dalam mana-mana
institusi pendidikan. Segala idea dan perancangan pendidikan yang
dihasratkan harus digariskan dalam kurikulum. Terutamanya tentang falsafah,
objektif, kandungan mata pelajaran, kacdah pengajaran dan pembelajaran,
pengukuran/ penilaian dan sebagainya. Secara ringkas kurikulum dapat
memberi gambaran menyeluruh mengenai bentuk dan matlamat yang ingin
dicapai melalui program pendidikan yang dianjurkan. Kurikulum SERI telah
digubal oleh satu Jawatankuasa Kurikulum yang dilantik Biro Pendidikan
ABIM Pusat.

Kurikulum yang dihasilkan dikenali sebagai Kurikulm Pendidikan Bersepadu
Sekolah Rendah Islam. Dalam menyediakan kurikulum ini, jawatankuasa
kurikulum telah menggabung- jalinkan antara kurikulum Sekolah Rendah
Kebangsaan dengan kurikulum Sekolah Rendah Agama, dengan merujuk
kepada perspektif Falsafah Pendidikan Islam, yang berasaskan kepada Al
Quran dan Al Sunnah.”

Menurut kenyataan Lembaga Pengelola SERI yang pertama bahawa matlamat
pendidikan SERI ialah untuk menyediakan kanak-kanak yang masuk ke alam
mukallaf dengan iman, ilmu dan akhlak serta mampu membentuk peribadi
muslim sejati untuk menghadapi kehidupan sebenar. Kurikulum ini juga
bertujuan mengembangkan roh, akal, emosi dan fizikal selaras dengan
tuntutan Islam, supaya menjadi generasi yang kukuh,teguh zahir dan batin
serta tunduk patuh kepada perintah dan peraturan Ilahi, di samping
menyediakan asas ketrampilan mengikut minat dan bakat bagi membolehkan
dirinya nanti memilih sesuatu bidang pekerjaan yang sesuai. Kurikulum ini
digubal sedemikian rupa dengan harapan dapat melahirkan belia muslim
yang bertanggungjawab terhadap masyarakat, alam sekitar dan negara.

Kurikulum SERI telah menyenaraikan objektif pendidikan SERI, seperti
berikut;

- membina dan memupuk sahsiah Islamiah setiap pelajar

- membekalkan asas kebolehan hidup yang memampukan untuk
menghadapi alam mukallaf

- memperseimbangkan dalam diri kanak-kanak tuntutan kerohanian dan
kebolehan kebendaan

- menanamkan keimanan di dalam generasi muda

- memupuk dan mengembangkan minat untuk belajar

- menekankan nilai Islam dan keikhlasan pada Allah dalam melakukan
apa jua tugas dan tanggungjawab

- menyediakan pengetahuan asas dalam bidang ketrampilan ;
(psikomotor) dan . |

- menanamkan semangat cintakan kepada agama dan penghayatan \
Islam yang bersesuaian dengan pelajar yang berterusan terhadap diri ‘
dan masyarakat.?

Kurikulum SERT meletakkan al-Quran sebagai ilmu teras. Ertinya semua
matapelajaran yang diajar adalah berteraskan al-Quran, sementara hadith
dan sirah merupakan ilmu sumber. Semua ilmu ini harus merentasi bidang-
bidang pendidikan lain (lihat Rajah1).

Rajah 1 Kesgpaduan ilmu dan bidang-bidang pendidikan,

/ Pendidikan Tauhid, Feqah, Akhlak
ol

Pendidikan Al-Quran,
Hadith, Sirah

Pendidikan B. Malaysia,
Arab, Inggeris

Pendidikan sains, matematik,

= jasmani, seni

Sumber: Biro Pendidikan ABIM Pusat (Tahun 1985-1993)

Komponen matapelajaran yang diajar di SERI dibahagikan kepada dua, iaitu
ilmu Teras Islam yang tertumpu kepada kemahiran membaca, menulis,
menghafaz, memahami al-Quran dan mempeliajari Hadith, Sirah, Fadhu ‘Ain
dan Tajwid

Dan kedua ialah ilmu akademik yang terdiri dari Bahasa Melayu, Bahasa
Inggeris dan Bahasa Arab, Matematik, Sains, Kemahiran Hidup, Komputer,
Tulisan jawi serta Pendidikan Jasmani dan Pendidikan Seni. Dari segi
peratusannya komponen pendidikan Islam dan al-Quran diperuntukan masa
dalam 51.6 % (tahap satu). 42.9% (untuk tahap dua). Sementara komponen
akademik 48.4 % (untuk tahap satu) dan 57.1 (untuk tahap dua). Jadual 1
menunjukkan pembahagian matapelajaran dan jumlah minit untuk setiap
matapelajaran yang diajar di SERI.

Pencapaian dalam peperiksaan

SERI Sungai Ramal Dalam, Kajang telah didaftarkan sebagai Sekolah Agama
Rakyat dengan Jabatan Agama Islam Selangor (JAIS). Dalam hubungan ini
JAIS mengeluarkan arahan-arahan yang berkaitan dengan pentadbiran
Sekolah Agama Rakyat dari masa ke semasa. Terutamanya dalam hal yang
berkaitan dengan kurikulum pendidikan Islam peringkat sekolah rendah dan
peperiksaan Sijil Penilaian Rendah Agama (SPRA). Pelajar tahun enam
SERI Sungai Ramal Dalam menduduki tiga peperiksaan pada akhir tahun
iaitu Peperikasaan SPRA JAIS, SPRA Yayasan Takmir dan Ujian Penilaian
Sekolah Rendah (UPSR) Kementerian Pelajaran Malaysia.. SPRA JAIS
dikhaskan kepada pelajar Sekolah Rendah Agama yang mendaftar di Negeri
Selangor sahaja sementara SPRA Yayasan Takmir dianjurkan cleh Yayasan
Takmir untuk semua SERI di seluruh negara. Penilaian SPRA Yayasan Takmir
ditumpukan kepada pendidikan Islam dalam Kurikulum Pendidikan
Bersepadu yang meliputi pelbagai askep pendidikan; seperti soal
penghayatan akhlak dan amalan Islam, tulisan, bacaan, hafazan kefahaman
al Quran dan sebagainya.

Mulai tahun 2006 SPRA Yayasan Takmir diadakan kepada pelajar tahun
lima. Perubahan ini perlu bagi meringankan beban pelajar tahun enam
yang menduduki peperiksaan Ujian Penilaian Sekolah Rendah (UPSR) yang
diadakan pada bulan September setiap tahun, dan SPRA JAIS yang diadakan
pada bulan Oktober setiap tahun, Dalam kedua-dua Peperiksaan ini pelajar
dapat membuat persediaan yang cukup dan selesa. Menurut Puan Rogayah
Sebli, Guru Besar SERI Sungai Ramal Dalam bahawa pelajar tahun enam
yang menduduki peperiksaan UPSR dan SPRA telah memperlihatkan
keyakinan yang menggalakkan. Dalam SPRA, ada beberapa pelajar mencapai
pangkat mumtaz atau cemerlang, kebanyakan pelajar dapat mencapai pangkat
baik dan sederhana.i®

Dalam Peperiksaan UPSR SERI Sungai Ramal Dalam telah menunjukkan
pencapaian prestasi yang membanggakan. Jadual 2 menunjukkan pencapaian
cemerlang pelajar, di mana pada tahun 2003, 23% pelajar berjaya mendapat
gred 5A dan tahun 2005, 22% pelajar mendapat gred SA. Seterusnya tempoh
tahun 2001 — 2005 menunjukkan prestasi cemerlang yang dicapai oleh SERI
Sungai Ramal Dalam adalah seimbang. Dan pencapaian lulus keseluruhan
kekal melebihi 93% hingga 98%. (Laporan Peperiksaan SERI Sungai Ramal
Dalam 2005)

